
PPP.nr.823/21

GJYKATA THEMELORE MITROVICE - Departamenti i Pérgjithshém — Divizioni Civil,
gjyqgtari Leart Rexhaj, me bashképunétoren profesionale Shqgipe Sejdiu, né c¢éshtjen
pérmbarimore té kreditorit KUR “M.” sh.a, rr. L, S — M, kundér debitorit Rr.R nga M, pér borxh
né bazé té dokumentit té besueshém — ekstraktit té verifikuar nga librat afarist, sipas urdhrit pér
lejimin e propozimit pérmbarimor te pérmbaruesit privat A.M, me seli né M P.nr.695/2021 i dt.
26.04.2021, pas shqyrtimit té shkresave té léndés, jashté seancés gjygésore, me datén
29.01.2024, mori kété:

AKTVENDIM

I, APROVOHET prapésimi i ushtruar né emér té debitorit si i bazuar, ANULOHET urdhri
pérmbarimor P.nr.695/2021 i dt. 26.04.2021, i lejuar nga Pérmbaruesi Privat A.M, me seli né M
si dhe abrogohen té gjitha veprimet pérmbarimore té ndérmarra né kété proceduré.

I1. Secila palé i barté shpenzimet e veta procedurale.

Arsyetim

Kreditori, KUR “M.”, me seli né M, mé datén 26.04.2021, ka parashtruar propozim pér
pérmbarim, ndaj debitorit Rr.R nga M, né bazé té dokumentit té besueshém — estraktit nga librat
afarist, duke kérkuar gé né emér té borxhit, debitori t’ia paguaj shumén e pérgjithshme pre;j
2,841.62 euro, me kamaté prej 8% nga dita e arritshmérisé pér pagesé e deri né pagesén
pérfundimtare, si dhe shumén e shpenzimeve té procedurés pérmbarimore, e té gjitha kéto né
afat prej 7 ditésh.

Pérmbaruesi privat A.M, me seli né M, me urdhér pérmbarues P.nr.695/2021 i dt. 26.04.2021,
ka lejuar pérmbarimin sipas propozimit té kreditorit né kété céshtje pérmbarimore.

Ndaj urdhrit pérmbarimor, me datén 31.05.2021 ka ushtruar prapésim Sh.R, e cila ka njoftuar
gjykatén se debitori ka ndérruar jeté dhe si prové ka bashkangjitur certifikatén e vdekjes.

Kreditori ka paragitur pérgjigje né prapésim, duke kérkuar gé prapésimi i ushtruar nga debitori
té refuzohet si i pa bazuar.

Gjykata, pas shigimit dhe vlerésimit té shkresave té Iéndés, e né vecanti cértifikatén e vdekjes
me numér té referencés 11/2005/RV/11001 té dt. 26.05.2021 pér personin Rr.R kétu debitor,
erdhi né né pérfundim se duhet té aprovohet prapésimi si i bazuar, té anulohet urdhri
pérmbarimor, pasi gé sikur propozimi pér pérmbarim, e rrjedhimisht edhe urdhri pér pérmbarim
jané té palejueshém nga faktet si né vijim:

Me nenin 2 paragrafi 1 pika 1.6 té Ligjit pér Procedurén Pérmbarimore, éshté paraparé se “Palé
- kreditori apo debitori né procedurén pérmbaruese”. Neni 17 i LPP-sé ka paraparé se “Né
procedurén pérmbarimore pérshtatshmérisht zbatohen dispozitat e Ligjit pér Procedurén
kontestimore, po qe se me kété ligj ose me ndonjé ligj tjetér nuk parashihet dicka tjetér”.

Neni 73 paragrafi 1 i Ligjit pér Procedurén Kontestimore, ka paraparé se “Palé né proceduré
mund té jeté ¢do person fizik dhe juridik”. Me nenin 76 té LPK-sé, &shté paraparé se “Gjaté téré
procedurés gjykata duhet té kujdeset, sipas detyrés zyrtare, nése personi gé paraqitet si palé
mund té jeté palé né proceduré dhe nése éshté me zotési procedurale, nése palén me pazotési
procedurale e pérfagéson pérfagésuesi i saj ligjor, dhe nése pérfagésuesi ligjor ka autorizimin e
veganté, kur ai éshté i nevojshém”, ndérsa né paragrafin 4 t€ té njéjtit nen theksohet se “Po qé
se té metat e treguara nuk mund té ménjanohen, apo né qofté se afati i caktuar nga gjykata kalon
pa sukses, gjykata me aktvendim i abrogon veprimet e kryera po qé se jané pérfshiré me té metat
né fjalé dhe do ta hedhé poshté pading, po gé se té metat kané natyré té tillé gé pengojné
procedimin e métutjeshém té ¢éshtjes”.

Nisur nga dispozitat e lartcekura, gjykata vleréson se kemi té béjmé njé urdhér té lejuar nga
Pérmbaruesi Privat ndaj njé personi i cili nuk mund té paraqitet si palé né proceduré, kjo nisur
nga fakti gé debitori né kété ¢éshtje pérmbarimore ka vdekur para se té dorézohet propozimi pér
pérmbarim ndaj tij, fakt ky i provuar nga certifikata e vdekjes, me numér té referencés
11/2005/RV/11001 té dt. 26.05.2021, e Iéshuar nga Zyra e Gjendjes Civile né Mitrovicé.

Nga arsyet e lartcekura, gjykata vendosi gé ta aprovoj prapésimin si té bazuar, ta anuloj urdhrin
pér pérmbarim P.nr.695/2021 i dt. 26.04.2021, si té palejueshém, pasi gé procedura nuk mund té
fillohet, zhvillohet dhe pérfundoj ndaj njé personi i cili nuk éshté né jeté, pasi gé legjislacioni ka
paraparé situatén e marrjes se té drejtave dhe detyrimeve nga ana e pasardhésve me rastin e
vdekjes se njé personi, e té cilat situata jané formale né kuptim té zhvillimit t& procedurés

gjygeésore.

Pasi ge procedura nuk mund te iniciohet kundér personit te vdekur, i cili ne momentin e vdekjes
ka humbur zotésiné juridike pér té gené palé né proceduré, gjykata konform nenit 78. par.4 té
LPK-sé e ka anuluar urdhrin pérmbarimor dhe té gjitha veprimet e ndérmarra né kété procedurg,
duke gjetur se kjo mungesé éshté e asaj natyre e cila e ndalon udhéhegjen e métejme né kété
céshtje pérmbarimore.

Lidhur me shpenzimet procedurale gjykata vendosi konform nenit 13 té LPP -sé, lidhur me nenin
450 té LPK -sé.

Nga té lartcekurat u vendos si né dispozitiv té kétij aktvendimi.

GJYKATA THEMELORE NE MITROVICE
Departamenti i Pérgjithshém — Divizioni Civil
PPP.nr.823/2021 me datén 29.01.2024

Gjyqtari,
Leart Rexhaj

KESHILLA JURIDIKE:

Kundér kétij aktvendimi éshté e lejuar Ankesa né afat prej 7 ditésh nga marrja e té njéjti, pérmes
késaj gjykate pér Gjykatén e Apelit né Prishtiné. Ankesa duhet té paragitet né kopje té
mjaftueshme pér palét dhe gjykatén.

